
Dyddiad cyhoeddi:  4 Mehefin 2025

Cais Rhyddid Gwybodaeth 137/25

Rydych chi wedi gofyn y canlynol i ni...

A fyddech cystal â darparu manylion y gofynion sylfaenol o ran cyfarpar diogelu personol (PPE) ar gyfer unrhyw unigolyn sy'n gweithio yn unrhyw un o'ch depos rheilffyrdd, boed yn cael ei gyflogi'n uniongyrchol gan Trafnidiaeth Cymru neu gan gontractwr neu drydydd parti?

Os oes amrywiadau yn seiliedig ar leoliad neu rôl, byddwn yn gwerthfawrogi dadansoddiad yn ôl depo neu fath o rôl.

YMATEB

Mae'r gofynion sylfaenol o ran cyfarpar diogelu personol (PPE) ar gyfer unigolion sy'n gweithio mewn depos yn cael eu pennu gan y peryglon penodol a nodir yn yr asesiad risg ar gyfer pob lleoliad a gweithgaredd, yn unol â'r Rheoliadau Cyfarpar Diogelu Personol yn y Gwaith. Mae'r asesiadau hyn yn ystyried ffactorau fel tasgau gweithredol, amodau amgylcheddol, a'r posibilrwydd o ddod i gysylltiad â risgiau, gan sicrhau bod mesurau diogelu priodol ar waith. 
 
Mae gofynion PPE yn berthnasol i bob unigolyn sy'n gweithio yn amgylchedd y depo, gan gynnwys staff sy'n cael eu cyflogi'n uniongyrchol, contractwyr a thrydydd partïon. Rhaid i gyflogwyr a'r rheini sy'n gyfrifol am reoli gwaith mewn depos sicrhau bod yr holl staff - ni waeth beth yw eu statws cyflogaeth - yn cael cyfarpar diogelu personol, ac yn ei ddefnyddio'n gywir, fel sy'n ofynnol gan yr asesiad risg. Disgwylir i gontractwyr a gweithwyr trydydd parti gydymffurfio â'r safonau hyn, a rhaid i'w cyflogwyr perthnasol sicrhau bod ganddynt y cyfarpar diogelu personol angenrheidiol cyn mynd i mewn i ardaloedd gweithredol.

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

